
ir zwivellichiu sweere.

vil manec wehselmere
sagtens uf ter heide:

sus vertriben st beide

mit niuwen meren den tac.
nd sihen si waA vor in lac
ein burc uf ter strize,

den liuten wol ze méze

die herbergen solden,

als ouch si gerne wolden.

diu burc stuont besunder,
und ein market drunder:
da kémen si in geriten.
do enpfiengen si mit unsiten

al die in den strizen

stuonden unde sizen.

si mohten wol erschricken

von ir twerhen blicken.

st kérten in den riikke zuo,

st sprachen ‘ir kumt her ze vruo:
man hat iuwer wol rat.

und westet ir wiez hie stat,

Ir weeret viir gekéret.

ir werdet hie liitzel géret.
weme sit ir hie willekomen,

ode waz hat ir iuch an genomen
mit iuwer reise da her ?

ni wer ist hie der iuwer ger?
ir weret anderswa baz.

iuch hat rehte gotes haz

da her gesendet beide

zallem iwerme leide.

